
Күәм урта мәктәбе газетасы

	                      Җиңү бәйрәме.  

   Без, мәктәп укучылары, 7 нче май көнне безнең авылда бармак  белән генә санарлык булган ветераннарны һәм сугыш балалары булып калган  әби-бабайларны Бөек Җиңү-нең 60 еллыгы белән котладык. 

   Бөтен мәктәп белән һәйкәл янына төштек. Без - берничә бала- анда шигырь сөйләдек. 

    Концерт номерлары мәктәптә үтте. Анда сугыш балалары булган әби-бабайлар да бар иде. Без биедек, җырладык. 

   Мөхәрләмов Илнур, Хәнәфиев Айнур, Хә-бибуллин Илфар  Хәкимҗан абый белән  авыр тормышны сәхнәләштерделәр.  

     Ветераннар еладылар да, көлделәр дә.

      Авыр сугыш күпме гомерләрне өзгән, күпме балаларны ятим иткән, хатыннарны тол калдырган. Мондый дәһшәтле сугышлар бүтән булмасын иде.

                       Хәкимҗанова Л., 5нче сыйныф.

      Үлгәннәрнең каберен бел, исәннәрнең кадерен бел.

      Җиденче май көнне Күәм урта мәктәбе укучылары, Мәңгелек солдат һәйкәле янына җыйналды. Инде, яшьләре олы булса да, су-гыштан исән кайтып һәм хәзерге вакытта авылыбызга исән кайтучы аксакалларыбыз да һәйкәл янына килделәр. Моннан 60 ел элек булган сугыш хатирәләре ветераннары-быз күңелендә әлегә кадәр уелып калган. Алар безгә сугышта күргәннәрен, ачлык ел-ларын, сугыш җимерекләрен торгызу турын-да сөйләделәр. Ә без, 5-6 нчы сыйныф уку-чылары, аксакал ветераннарыбызны хөрмәт-ләү йөзеннән, үзебезнең көч белән әзерлән-гән музыкаль монтажыбызны куйдык.
     Ике буынны очраштырган бу кичәдән без һәрберебез җирдә бары тик тынычлык кына булуын теләп таралыштык.

          Төхфәтуллина Айгөл, 6нчы сыйныф. 
        Сынамышлар.  
· 9нчы майда җил булса, бөтен җәй җил булыр.

· 11нче майда юеш булса, бөтен җәй юеш булыр.

· Зирек агачы башлап яфрак ярса  - җәй яңгырлы һәм җылы булыр, ә каен агачы башлап ярса – җәй корылыклы була.

    Көн саен яхшылык кыл.
                 [image: image3.wmf]
       Безнең авылда ярдәмгә мохтаҗ кешеләр бик күп һәм аларның берсе Күәм авылында яшәүче Гөлҗиһан апа. Без, Күәм мәктәбендә укучылар, барыбыз да шундый олы һәм эшли алмаган әби-бабайларга булышырга тырышабыз.

       Гөлҗиһан апага инде 80 яшь. Аның  уллары-кызлары да юк. Ул яшьтән ятимлек ачысын татый.  Олы кыз буларак, энеләренә әни урынына кала. Ачлык, ялангачлык кичерә. Яшәү шартлары начар була. Җир астында землянкада да яшәргә мәҗбүр булалар. Ул өч энесен карап үстерә, армия сафларына озата. Бүген инде аның өч энесе дә гүр иясе. Ә Гөлҗиһан апа шул хәсрәт-ләргә сабыр гына түзеп яши бирә. 

       Гөлҗиһан апа инде карт, шуңа күрә бөтен эшне үзе генә эшли дә алмый. Гөлҗиһан апаның йорты су буенда урнашкан, шуңа күрә аның идән асларына яз көне су керә. Бакчасы коймалар белән уратып алынган, бакчасына трактор да керә алмый һәм ул бакчасын ел саен кул белән кыргычлый. Аңа булышу йөзеннән без- мин, Илмира, Гөлнара- аңа бәрәңге бакчасын кыргычларга булыштык. Моның өчен ул безне бик мактады, Аллаһе тәгаләдән исәнлек-саулык сорап, үзенең рәхмәтләрен яудырды. Без дә бу рәхмәтләргә куандык, чөнки игелекле эш кылдык. Ә бит без варислар. Безнең девиз “ Көн саен яхшылык кыл”. 
       Башка авылда яшәүче балаларга да ,мин, ярдәмгә мохтаҗ әби-бабайларга булышырга тәкъдим итәм.    
                          Ахметова И., 6нчы сыйныф.

            Үзебез өчен файдалы.

    Мәктәп күләмендә металлолом җыю өмәсе булып узды. Һәр сыйныф укучыларына норма билгеләнде. Бу өмәдә бик актив кат-нашкан укучылар булды. Иң күп металл алып килүчеләр 2 нче сыйныфтан Бариева Гөлназ 110 кг, Галимҗанов Илвир, Галимҗанов Илшат 50 шәр кг, 3 сыйныфтан Шафиков Алмаз 60 кг, 4 нче сыйныфтан Нәҗипов Илназ 135 кг, 5 нче сыйныфтан Нәҗмиев Илнар 100 кг, 6 нчы сыйныфтан Төхфатуллина Айгөл 80 кг, Бариев Айнур 500 кг. 

       Бу укучылар үз нормаларыннан күп тап-кыр артык алып килделәр. Шулай ук катнашмаучы укучыларда булды. Ә бит бу металл акчасы мәктәп кирәк -яраклары өчен, ягъни безне укыту һәм тәрбияләүгә уңай шартлар тудыру өчен файдаланылачак.

       Ул шартлар, уңайлыклардан барыбызда бертигез кулланабыз. Шулай булгач, бу өмәдә барлык укучылар да катнашу зарури.

      Өстәп  шуны да әйтәсе килә. Уку елы да-вамында, мәктәп яны тәҗрибә участогында үзебез үстергән яшелчәләрне бик тәмләп ашадык. Бер укучыга да : ” Син бу яшелчәләрне үстерүдә катнашмадың”, дип ашатмый калдырмадылар. Димәк, бу елда участокта эшләгәндә дә графикны бозмыйк., намус белән хезмәт итәргә кирәк булачак. Чөнки хезмәт җимешләребез үзебез туклану өчен тотылачак. 

   Ибраһимова  Айзилә, 5 нче сыйныф.  

      
	      Бабаем-тиеш булмаган сугыш корбаны.

  Минем бабаем, Нәҗипов Котдүс Нәҗип улы, 1929нчы елда дөньяга килгән.Ул елгыларны Бөек Ватан сугышына алмаганнар, ә бабаем, 1946нчы елда Кытай белән Корея арасындагы сугышка алынып, инвалид булып кайткан. Аны бик озак еллар сугыш ветераны дип тә санамадылар, әлеге көнгә кадәр сугыш инвалидларына тиешле ташламалардан файдалана алганы юк. 

  Ул- хөкүмәтебезнең дөрес булмаган сәясәте корбаны.

   25 ел буе кайда хезмәт итүен сер итеп сак-лаячагы турында белешмә яздырып алалар аннан, кайтып китәр алдыннан. Бабаем әле дә сугыш турындагы фильмнарны тыныч кына карый, сугыш турындагы җырларны тыныч кына тыңлый алмый.

   Бетсен сугыш уты кабызучылар!

                Нәҗипова Ания, 10 нчы сыйныф.   

            Минем бабаем.

   Минем бабаем, Галимуллин Газимҗан Га-лимулла улы. 1923 елның 9 сентябрендә ту-ган. 19 яшенә кадәр Дусым авылында яши. 1942 елның1 маенда армиягә алына. Ижевск шәһәрендә өйрәнә. Ул анда бер ай өйрәнгәч, бабайны Ленинград фронтына җибәрәләр. 1942 елның августында сугышка кертәләр. Анда сугышканда күзе яраланып госпитальдә ике ай ятып чыга. Аннан чыккач рабочей командага җибәрәләр.Бер ай аны алгы рәттә-ге постта торгызалар. Ул анда 1943 елның маена кадәр була. Шушы елның 10 февра-лендә тагы сугышка кертәләр. Ансында аягы яралана, тагын госпитальдә ята.Аннан чык-кач рабочей командага җибәрәләр. Анда 1945 нче елга кадәр тора. Ул бу вакытта Ле-нинградта була. 1945 елның 9 нчы маена ка-дәр хезмәт итә. Җиңүне бабай шунда каршы-лый. Әле моның белән генә бабай кайтып китә алмый, Япониядә сугыш башлана. Бабай шунда сугышка китә. 1947 елга кадәр ул шунда сугышка катнаша. 1947 елның мар-тында гына өйгә кайта.

   Бабай батырлыклары өчен бик күп медаль һәм орденнар белән бүләкләнгән.

            Галимуллина Лилия, 8нче сыйныф.

      Безнең хезмәт көзгесе.

    Бөтен җир кардан ачылуга , һәр ел мәктәп яны бакчасында эш башлана.

  Быел да мәктәп бакчасында күп эшләр эшләнде. Алмагачлар, карлыган, кура куаклары аралары йомшартылды.           Яшелчәчелек җире кыргычланды. Түтәлләр ясалды. Аларга кишер, суган, чөгендер утыртылды.Помидор, кыяр, кәбестә үсентеләре әзерләнде. Алар әле соңрак ачык җиргә күчереп утыртылачак.

   Чәчәкләр утыртуда башлангыч сыйныф укучылары катнашты. Алар чәчәк түтәлләренә төрле чәчәк үсентеләре утырттылар. Алар утырткан чәчәкләр җәй һәм көз буе мәктәп каршын бизәп торырлар. 

   Утыртылган яшелчәләрне җәй буе карап үстерәсе бар. Тырыш хезмәт кенә мул уңыш бирәчәк. Димәк, алда әле һәр укучыдан тырыш хезмәт кирәк булачак. 

    Мәктәп бакчасы укучыларның хезмәт көзгесе бит! 

      Хәбибуллин Алмаз, 7нче сыйныф.                
                          Спорт.

19 май, 2005 ел  

     Югары Ослан районында “Аҗаган- 2005” уенында Күәм укучылары Әтнә районы данын яклап 12 команда арасыннан 4 урынны яуладылар.

   Катнашучылар: Низамов Р., Хәкимҗанов И., Төхфәтуллин А., Зарипов И., Нәҗмиев И., Борханова А., Миңлебаева Г., Хабибуллина З.

21май, 2005 ел

   Футбол буенча районда үткәрелгән йомгак-лау уенында  мәктәпнең кече командасы 3 нче урын яуладылар.

   Катнашучылар: Зарипов Р., Төхфәтуллин А., Шакиров Р., Рәүпов И., Мөхәрләмов И., Нәҗмиев И., Зарипов И., Халитов И., Вафин А., Гатауллин И., Хәкимҗанов И.

    Җиңел атлетика буенча ярышларда Күәм урта мәктәбе командалар арасынннан IV урынны алды.

    Шәхси беренчелектә 60 метрга йөгерү буен-ча Вафина А.- I урын, кул көрәшендә Хәби-буллин И.- I урын, турникта тартылуда Аб-дуллин Г.- II урынга лаек булдылар. 

     Ә 4 x100дистанциядәге эстафета уенында команда III урынны алды.

    Нәтиҗәләр матур. Укучылар, сездән тагын да зуррак уңышлар көтеп калабыз һәм ыша-набыз: спорт мәктәптә һәрвакыт күтәрелештә булыр. Күңелле ял итеп, киләсе уку елына җи-тәрлек көч һәм егәрлек туплап килегез!    
      Зарипов Булат,  физкультура укытучысы .


	                    ***

   Май – матур аяк басты туган ягыма!

Җирне сусыл яшь үлән, агачларны озын һәм кызгылт песиләр, яшел яфраклар каплады. Хәзер кая карама шунда чәчәк... Табигать нинди иркен сулый!  
 Варислар сафына кабул итү сборы.

            Егерме беренче май көнне дүртенче сыйныф укучыларын варислар сафына кабул итү сборы үткәрелде. Анда 2, 3, 4, 5 нче сыйныф укучылары катнашты.

                   Иртүк мәктәпкә йөгердем,

                   Нигә соңга калырга?

                   Бүген безнең дүртенчене

                  Алалар варисларга,-

дип башланып китте безнең сборыбыз. Сбор барышында кемнәр алар варислар, чын варис нинди булырга тиешлеге турында педоргони-затор Алия апабыз сөйләде.

      Варислар үз республикасына булышучы, аның лаеклы гражданины булырга тырышу-чы, дөреслек, халык өчен кыю көрәшүче уку-чы. Шулай ук варис тугърылыклы иптәш, олыларга һәм кечеләргә булыша, авыр чакта беркемне дә ялгыз калдырмый. Шуның өстенә варис күп белергә, табигатьне, туган ягының мәдәниятын сакларга тиеш. Шулай ук укучы-лар бу уку елы дәвамында үзләренең олылар-га булышулары, шәфкатьле гамәлләре турын-да  да сөйләп уздылар. 

     Иң дулкынландыргыч мизгел- тантаналы вәгъдә бирү вакыты булды. Аларның изге антын гел хәтерләтеп торыр өчен варислар-ның билгесе булган галстуклар тактык.

     Бүгеннән сез – яшь варислар сафында. Өлкән варислар берлегенә “килеп җиткәнче” сезгә әле бик күп тырышырга, күп эш башка-рырга кирәк булачак. Яшь варислар башкара алмый торган эш булмас -, дип тәмамланды безнең сборыбыз.

                    Миңлебаева Г., 5нче сыйныф.

* * *

     Май ае да азагына якынлаша, димәк укулар да тәмамланып килә. Без берничә айга мәктәп белән саубуллашып, җәйге ялга китәчәкбез.
    Бу айда укучыларның ел буе алган белем-нәренең нәтиҗәсе күренәчәк. Тырышып  укы-ганнарның билгеләре дә яхшы булачак, әлбәт-тә. Хәзер чирек, еллык билгеләр чыга, имти-ханнар да килеп җитте. Барыгыз да уку елын әйбәт кенә йомгаклап, имтиханнарыгызны уңышлы гына тапшырып, җәй көне туйганчы ял итегез; тик әти- әниләрегезгә, колхозга һәм мәктәпкә ярдәм итәргә дә онытмагыз.
      11 нче сыйныфларга исә сайланган юлла-рын тайпылмыйча, теләгән уку йортларына керүләрен телибез.

                                                    Редколлегия .
             Соңгы кыңгырау.

   Дәрескә чакырып, кыңгырау чыңлый. Уку-чылар ашыга- ашыга дәрескә керә. Бу кың-гырау чыңлавы башка укучыга әле ишетелер, ә менә унберенче сыйныф укучылары өчен бу инде соңгы кыңгырау.

    25 нче май көнне 11 нче сыйныф укучыла-ры күз явын алырлык иде. Кызлар ак күбәләк-кә охшаган. Ак алъяпкычның канатлары җилдә җилферди. Ә егетләр, чын егет асыллары. Төз гәүдә, кап-кара костюм-чалбар.
   Ләкин, бу көн бик шатлыклы булса да,  аз-рак моңсу,  чөнки минем өчен иң кадерле бул-ган укучыларым, мәктәптән китә, олы тор-мыш юлы көтә аларны.

 Бу көнне безнең мәктәптә “Соңгы кыңгырау” бәйрәме булып узды. Кичә бик матур башла-нып китте. 11 нче сыйныф укучылары талгын көй астында залга үтте. Зал алкышларга кү-мелде. Соңгы кыңгырау яңгырады...

  Кичә барышында “Соңгы кыңгырау” бәйрә-ме белән укучыларны мәктәп директоры Хә-кимҗанов Хәмит Газим улы, Күәм күмәк ху-җалыгы рәисе Гәрәев Хәмит Хәйдәр улы, ра-йоннан килгән кунак Хәбибуллин Марат кот-лады.

  Аннан беренче укытучыларына, сыйныф җи-тәкчесенә, әти-әниләргә сүз бирелде. Ләкин иң күңелле мизгел булып истә калганы 11 нче сыйныфларның Хәмит Газим улына таҗ киде-рүе иде.

  Алда укучыларны имтиханнар көтә. Алар имтиханнарны яхшы билгеләренә генә биреп, үзләре сайлаган юлдан китсеннәр иде. Мин аларга бары бәхет, шатлык, сәламәтлек һәм үз максатларына ирешүләрен телим.

          Ашыгабыз, һаман ашыгабыз 

          Ни көткәнен белми беркем дә-

          Сезнең юллар вакыт кулында гел,

          Сезнең юллар язмыш иркендә.

          Хәерле юл!

          Хәерле юл, сезгә укучылар!

          Максатларга барып җитегез.

          Ашкынганнан гомер юлларыннан

          Язмышны да узып китегез!

          Хәерле юл сезгә, хәерле юл!
   Сөнгатова Гөлнара, сыйныф җитәкчесе.

                        * * *
     28нче май көнне мәктәп күләмендә, укулардан соң табигать кочагына поход оештырылды. “Кала тау” астына, сумкаларны алып укучылар төркеме агыла. Күңелләре шат, үзара сөйләшәләр. Анда алар күңелле ял итәргә, спорт ярышлары уздырырга уйлыйлар.

  Ялларыгыз күңелле үтсен, укучылыр!  

         Газетаны чыгару җитәкчеләре:

                   Хәкимҗанова Н.И.

                   Садриева А. Г.

           Компьютерда җыючылар:

                      Мөхәммәтгалиева Э.Н.

                      Галимуллина Л.З.

